
Gonzalezek badaki 

Gonzalezek badaki, eta Arzalluzek eta 
Garaikoetxeak jakin behar lukete, Constitu-
zioak markatzen dituen mugen barruan 
Euskal Herriak ez daukala nazio etorki-
zunik. Hobeki esanda, bakar bat daukala: 
asimilazioa eta Cantabria Oriental bihur-
tzea. 

Gonzalesek badaki, eta Arzallusek eta 
Garaikoetxeak jakin behar lukete, espainiar 
legetasunaren barruan Espainiaren interesen 
jestioa egin daitekeela, baina ez euskal-
dunen defentsa 

Gonzalezek badaki, eta Arzallusek eta 
Garaikoetxeak jakin behar lukete, siste-
maren barruan sistema oliozta daitekeela, 
baina sistema ezin daitekeela alda. 

Gonzalesek badaki, eta Arzalluzek eta 
Garaikoetxeak jakin behar lukete, legetasun 
horren morroi leial bihurtzea, Euskal Herria 
irtenbiderik gabe utzi eta «hara-kiri» poli-
tikoa egitea besterik ez dela. 

Gonzalezek badaki, eta Arzalluz eta Ga-
raikoetxeak jakin behar lukete, legetasun 
hori aldatzeko hiru bide daudela, hemen eta 
Patagonian: borroka harmatua, borroka 
gandhizalea, eta populu borroka mobiliza-
tzailea. Bestea, «amen» esatea, folklore po-
litikoa da. 

Gonzalesek badaki, eta Arzallusek eta 
Garaikoetxeak jakin behar lukete, hemen, 
espainiar legetasuna onartzen ez duen ba-
karra ezker abertzalea dela; honetxek baka-
rrik erabiltzen baitutu folklorea eta itxura ez 
diren hiru borrokabide iraultzaileak. 

Gonzalezek badaki hori guztia; eta horre-
gatik proposatu du «alianza sagrada contra 
el terrorismo» izeneko hori. Berak badaki, 
eta guk ere bai. Madrileko buruzagitzatik 
antolatu duen erronda famatua, ezker aber-
tzale osoaren kontrako operazio bat dela. 
Eta ongi daki, eta guk ere hai, ezker aber-
tzalea deuseztuz gero, sistema erabat segur-
taturik geratuko litzatekeela. 

Ela Arzallusek eta Garaikoetxeak Madri-
lera joan dira, txintxo-txintxo: eta prest 
daude espainiar legetasuna segurtatzeko 
falta den azkeneko urrats hori emateko. 

Arana Goiri ez zen Madrilera joango. 
Montzon ere ez. Baina Arzalluz eta Garai-
koetxeak, aspaldiko karlistek bezalaxe, Es-
painiako legetasunaren indarketan ikusten 
dute gure soluzioa. 

Gonzalezek badaki zertan ari den eta nora 
doan. Guk ere bai. Itsu batek ere ikus de-
zake. 

Arzalluzek eta Garaikoetxeak zer izen 
merezi duten, beraz, irakurleak asma beza. 

